
საქართველოს ოკუპირებული ტერიტორიებიდან იძულებით გადაადგილებულ პირთათვის –  დევნილთათვის და სტიქიური მოვლენების შედეგად დაზარალებულ და გადაადგილებას დაქვემდებარებული (ეკომიგრანტი) ოჯახებისათვის საარსებო წყაროებზე ხელმისაწვდომობის სტრატეგია (შემდგომში –  საარსებო წყაროების სტრატეგია) აყალიბებს სამთავრობო, სამოქალაქო და საერთაშორისო საზოგადოების ერთიან ხედვას, მიმართულებებს და პრინციპებს საქართველოში მცხოვრებ იძულებით გადაადგილებულ პირთა –  დევნილთა (შემდგომში –  დევნილთა) და სტიქიური მოვლენების შედეგად დაზარალებული და გადაადგილებას დაქვემდებარებულ პირთა (შემდგომში - ეკომიგრანტთა) სოციალურ–ეკონომიკურ პირობების გაუმჯობესების, ეკონომიკური დამოუკიდებლობისა და ქვეყნის ეკონომიკურ ზრდაში მათი ჩართულობის ხელშეწყობის მიმართულებით.
სტრატეგია ადგენს ძირითად მიმართულებებსა და პრინციპებს, რომელიც საფუძვლად დაედება დევნილთა და ეკომიგრანტთა მიმართ სახელმწიფოს პოლიტიკას, საარსებო წყაროებზე ხელმისაწვდომობის უზრუნველყოფის მიმართულებით.  
წინამდებარე დოკუმენტი შემუშავებულია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში – სამინისტრო) ხელმძღვანელობით,  სამთავრობო და არასამთავრობო სექტორის, ადგილობრივი და საერთაშორისო ორგანიზაციების წარმომადგენლებთან კონსულტაციების შედეგად. 
სტრატეგიის მომზადების პროცესში მიმდინარეობდა საჯარო კონსულტაციები, როგორც უშუალოდ დევნილი და ეკომიგრანტთან, საჯარო შეხვედრების გზით, ასევე დევნილთა, ეკომიგრანტთა და საარსებო წყაროებით უზრუნველყოფის სააგენტოს ოფიციალური ფეისბუქ გვერდის მეშვეობით.
წინამდებარე სტრატეგიის მიზნებისათვის, საარსებო წყაროებით უზრუნველყოფა გულისხმობს ადეკვატურ და მდგრად ხელმისაწვდომობას შემოსავლებზე და რესურსებზე საბაზისო მოთხოვნილებების დასაკმაყოფილებლად (მათ შორის ადეკვატური ხელმისაწვდომობა საკვებზე, სასმელ წყალზე, სამედიცინო მომსახურებაზე, განათლებაზე, საცხოვრებელზე და თემის ცხოვრებაში მონაწილეობასა და სოციალურ ინტეგრაციაზე)[footnoteRef:1].  [1:  საარსებო წყაროებით უზრუნველყოფის საერთაშორისო პრაქტიკით აღიარებული რამდენიმე განსაზღვრება არსებობს. მოცემულ დოკუმენტში გამოყენებულია ფრანკენბერგერის განსაზღვრება - T.R. Frankenberger, M. Drinkwater, D. Maxwell (1996), A HOLISTIC APPROACH FOR ADDRESSING POVERTY AND VULNERABILITY, http://www.fao.org/docrep/003/x9371e/x9371e12.htm] 

წინამდებარე საარსებო წყაროების სტრატეგია შემუშავებულია საქართველოს კანონმდებლობისა და „ქვეყნის შიგნით გადაადგილების შესახებ“ გაეროს სახელმძღვანელო პრინციპების გათვალისწინებით, ადამიანის საყოველთაოდ აღიარებული უფლებებისა და საერთაშორისო სამართლით გათვალისწინებული ნორმების შესაბამისად. 
სტრატეგია ეფუძნება ისეთ ფასეულობებს, პრინციპებსა და მიდგომებს, როგორიც არის: დისკრიმინაციის თავიდან არიდება და ადეკვატური ცხოვრების უფლება; სხვადასხვა სახელმწიფო დაწესებულებების, პროვაიდერებისა და დონორების მიერ გაწეული დახმარების დუბლირების თავიდან არიდება; საარსებო წყაროების ერთჯერადი, არაკოორდინირებული ინტერვენციების თავიდან არიდება; პროგრამების სისტემური და კოორდინირებული განვითარების გზით დევნილთა და ეკომიგრანტთა სახელმწიფოზე დამოკიდებულების ეტაპობრივი შემცირება და მათი თვითკმარობის უზრუნველყოფა; პროგრამების ისეთი ფორმით განხორციელება, რაც ხელს შეუწყობს დევნილ და ეკომიგრანტ მოსახლეობასა და მასპინძელ თემებს შორის თანამშრომლობის გაღრმავებას ან ინტეგრაციას; ისეთი საქმიანობების განხორციელება, რომლებიც არ აზიანებს გარემოს; სამართლიანობა, მიუკერძოებლობა, გამჭვირვალობა; ანგარიშვალდებულება; შედეგებისა და გავლენის რეგულარული მონიტორინგი და პერიოდული შეფასება; კონკრეტულ ადგილებზე და სამიზნე ჯგუფებზე მორგებული გადაწყვეტილებები; საარსებო წყაროების საუკეთესო პრაქტიკაზე დაფუძნებული მიდგომების გამოყენება; პროგრამების დაგეგმარებისა და განხორციელების პროცესში დევნილთა და ეკომიგრანტთა მუდმივი წარმომადგენლობა ადგილობრივ, რეგიონალურ და ეროვნულ დონეზე; ადამიანთა უფლებებზე დაფუძნებული მიდგომის გათვალისწინება; მტკიცებულებებზე დაფუძნებული და შედეგებზე ორიენტირებული პოლიტიკის წარმოება.
ასევე, „საქართველოს ოკუპირებული ტერიტორიებიდან იძულებით გადაადგილებულ პირთა –  დევნილთა შესახებ“ საქართველოს კანონს (შემდგომში კანონი), რომელიც განსაზღვრავს დევნილის სამართლებრივ სტატუსს, დევნილის სამართლებრივ, ეკონომიკურ და სოციალურ გარანტიებს, მის უფლებებსა და მოვალეობებს. კანონი აღიარებს დევნილის უფლებებს, რომ: მიიღოს ყოველთვიური შემწეობა; მიიღოს სოციალური და სხვა სახის დახმარებები, საქართველოს კანონმდებლობით დადგენილი წესითა და პირობებით; ასევე, ისარგებლოს სათანადო საცხოვრებლით საქართველოს ფარგლებში, მუდმივ საცხოვრებელ ადგილზე დაბრუნებამდე, გარდა იმ შემთხვევისა, როდესაც იგი გრძელვადიანი საცხოვრებლით არის უზრუნველყოფილი. კანონის თანახმად, სამინისტრო და სხვა სახელმწიფო დაწესებულებები საქართველოს კანონმდებლობით მათთვის მინიჭებული კომპეტენციის ფარგლებში ეხმარებიან დევნილს მისი უფლებების განხორციელებაში, მათ შორის განსაზღვრულია საქართველოს კანონმდებლობით დადგენილი წესით უფასო ზოგადი განათლების მიღება და  მისი პროფესიისა და კვალიფიკაციის გათვალისწინებით ხელშეწყობა დასაქმებაში. 
გარდა ამისა, საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა მინისტრის 2013 წლის 13 ნოემბრის N779 ბრძანებას, რომელიც განსაზღვრავს ეკომიგრანტისა და ეკომიგრანტი ოჯახის დეფინიციას, მათი სტიქიასაშიში ზონიდან განსახლების პრინციპებსა და პირობებს;

	წინამდებარე სტრატეგია, დევნილთა ნაწილში ეფუძნება „იძულებით გადაადგილებულ პირთა –  დევნილთა მიმართ სახელმწიფო სტრატეგიის დამტკიცების შესახებ“ საქართველოს მთავრობის 2007 წლის 2 თებერვლის №47 განკარგულებით დამტკიცებულ „იძულებით გადაადგილებულ პირთა –  დევნილთა მიმართ სახელმწიფო სტრატეგიას“ (შემდგომში სახელმწიფო სტრატეგია), რომელიც ერთ-ერთ მთავარ პრობლემად გამოყოფს დევნილი მოსახლების დაბალ შემოსავალს, უმუშევრობასა და განათლებაზე ხელმისაწვდომობას. აღწერილი პრობლემატიკიდან გამომდინარე, სტრატეგია ისახავს ორ ძირითად მიზანს, რომელთაგან ერთი, დევნილი მოსახლეობის ინტეგრაციას ეხება. აღნიშნულის მისაღწევად, სტრატეგია განსაზღვრავს სხვადასხვა სახის ღონისძიებას, მათ შორის, სახელმწიფო პროგრამების ფარგლებში დევნილთა პროფესიულ განათლებასა და გადამზადებას, მათი ეკონომიკური ინიციატივის გააქტიურებასა და ეკონომიკური საქმიანობის ხელშემწყობი პირობების უზრუნველყოფას. სახელმწიფო სტრატეგია აღნიშნავს, რომ დევნილთა სოციალურ-ეკონომიკური ინტეგრაციის მხირვ აუცილებელია დევნილთა პროფესიული განათლებისა და პროფესიული სწავლების მოტივაციის ხელშეწყობა, ინფორმირებულობის გაზრდა პროფესიული სწავლების, გადამზადებისა თუ სხვა სასწავლო შესაძლებლობებთან დაკავშირებით, ასევე მიზანშეწონილია დევნილთა შორის მცირე ბიზნესისა და მეწარმეობის ხელშეწყობის პროგრამების განხორციელება, რომლებიც წაახალისებენ მეწარმეობას და ხელს შეუწყობენ საწყისი კაპიტალის ხელმისაწვდომობას და შესაბამისი ცოდნისა და უნარ-ჩვევების შეძენას. საჭიროა დევნილთა იმ ნაწილისათვის, რომელსაც სოფლის მეურნეობის გაძღოლის სათანადო უნარ-ჩვევები აქვს, სოფლად დასაქმების ხელშეწყობა. 
[bookmark: _Toc32931025]სიტუაციის ანალიზი

[bookmark: _Toc32931026]წინა სტრატეგიის შეფასება

საარსებო წყაროების კუთხით არსებული პრობლემების აღმოსაფხვრელად საქართველოს მთავრობის 2014 წლის 13 თებერვლის #257 განკარგულებით, დამტკიცდა „იძულებით გადაადგილებულ პირთათვის – დევნილთათვის საარსებო წყაროებზე ხელმისაწვდომობის უზრუნველყოფის სტრატეგია“ და პერიოდულად მტკიცდება სტრატეგიის განხორციელების სამოქმედო გეგმაც. სამოქმედო გეგმის განხორციელებაზე პასუხისმგებელია სსიპ - დევნილთა, ეკომიგრანტთა და საარსებო წყაროებით უზრუნველყოფის სააგენტო (შემდგომში - სააგენტო), რომელიც თავის მხრივ არის სსიპ საარსებო წყაროებით უზრუნველყოფის სააგენტოს უფლებამონაცვლე. სააგენტო წარმოადგენს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირს. სტრატეგიის ფარგლებში სააგენტო ახორციელებს საარსებო წყაროების პროგრამებს, მათ შორის დევნილთა პროფესიული განათლების ხელშეწყობის, დევნილთა თვითდასაქმების ხელშეწყობის პროგრამებს და საინფორმაციო კამპანიების სხვა სახელმწიფო პროგრამების შესახებ, რათა უზრუნველყოფილ იქნეს დევნილთა ჩართულობა.
2017-2019 წლებში სააგენტომ დახმარება გაუწია დაახლოებით 4000-მდე ბენეფიციარს. პროგრამები ითვალისწინებს დევნილებზე გრანტების გაცემას, რათა მოხდეს არსებული შემოსავლის წყაროების გაუმჯობესება ან ახალი წყაროების შექმნა. გარდა გრანტებისა, დიდი ყურადღება ეთმობა დევნილთა პროფესიულ გადამზადებას, უნარ-ჩვევების გაუმჯობესებასა და შესაბამისი განათლების მიღების ხელშეწყობას. ზემოხსენებული პროგრამების ფარლებში, აღნიშნულ წლებში სააგენტოს მიერ 2,014,008.55 ლარი იქნა დახარჯურლი. აღსანიშნავია ის ფაქტიც, რომ სააგენტოს პროგრამებში განსაკუთრებული ყურადღება ექცევა გენდერულ ასპექტებსაც.
მიუხედავად არსებული მიღწევებისა, დევნილთა  სრული ინტეგრაცია დროში ხანგრძლივი, კომპლექსური პროცესია, რაც რესურსებს მოითხოვს. გარდა ამისა, არსებული სტრატეგია არ ითვალისწიებს სტიქიით დაზარალებულ და გადაადგილებას დაქვემდებარებულ (ეკომიგრანტი) ოჯახებს, რაც ხელს უშლის სააგენტოს საარსებო წყაროების არსებული პროგრამები გაავრცელოს ეკომიგრანტ ბენეფიციარებზეც. ყოველივე აღნიშნულის გათვალისწინებით, წინამდებარე სტრატეგია მუშავდება როგორც დევნილი, ასევე ეკომიგრანტი პირების საარსებო წყაროებზე ხელმისაწვდომობის უზრუნველყოფისათვის.

[bookmark: _Toc32931027]არსებული მდგომარეობა

[bookmark: _Toc32931028]იძულებით გადაადგილებული პირები - დევნილები:

საქართველოში 90-იანი წლების დასაწყისში განხორციელებული შეიარაღებული კონფლიქტის, 2008 სამხედრო აგრესიისა და მის შედეგად განხორციელებული ოკუპაციის შემდეგ, საქართველოს მოსახლეობის მნიშვნელოვანი ნაწილი, აფხაზეთის ავტონომიური რესპუბლიკიდან და ცხინვალის რეგიონიდან იძულებული გახდა დაეტოვებინა საკუთარი, მუდმივი საცხოვრებელი ადგილი და ათეული წლების მანძილზე გაეგრძელებინა ცხოვრება დევნილობაში. 

2019 წლის დეკემბრის მდგომარეობით, დევნილთა საერთო რაოდენობამ შეადგინა 286 193 პირი (90 189 ოჯახი).

დევნილთა მიმართ სახელმწიფო პოლიტიკა ძირითადად განსაზღვრულია საქართველოს მთავრობის 2007 წლის 2 თებერვლის #47 განკარგულებით დამტკიცებული „იძულებით გადაადგილებულ პირთა-დევნილთა მიმართ სახელმწიფო სტრატეგიით“. ამასთან, სტრატეგიის მიზნების განხორციელებისათვის საქართველოს მთავრობის მიერ მტკიცდება სახელმწიფო სტრატეგიის განხორციელების სამოქმედო გეგმა. სამოქმედო გეგმით დამტკიცებულია ის აქტივობები, რომლებიც ძირითადად ხელს უწყობენ დევნილთა გრძელვადიან განსახლებას. ამ ეტაპისათვის, სახელმწიფოს მიერ, გრძელვადიანი განსახლებით უზრუნველყოფილია 117 116 პირი (40 979 ოჯახი).[footnoteRef:2] [2:  სამინისტროს ადმინისტრაციული მონაცემები] 

განსახლების პროგრამის პარალელურად, დევნილ მოსახლეობაში დგას საარსებო წყაროებზე ხელმისაწვდომობის სიმწირის პრობლემა. მიუხედავად დევნილთა საარსებო წყაროებით უზრუნველყოფის მიმართულებით სამთავრობო, არასამთავრობო და საერთაშორისო სექტორების მნიშვნელოვანი აქტივობებისა, დევნილთა დამოკიდებულება სახელმწიფო დახმარებაზე კვლავ რჩება ერთ-ერთ მნიშვნელოვან გამოწვევად. 
გაეროს განვითარების პროგრამის (UNDP), გაეროს სურსათისა და სოფლის მეურნეობის ორგანიზაციის (FAO), ევროკავშირის და სხვა კვლევების[footnoteRef:3] თანახმად, დევნილთათვის საარსებო წყაროების ხელმისაწვდომობის უზრუნველყოფას აფერხებს შემდეგი ფაქტორები:  [3:  Gassmann, Franziska, George Berulava and Michael Tokmazishvili. Economic and Social Vulnerability in Georgia. UNDP, 2013; Review on Employment Opportunities, Socio-Economic Integration and Livelihoog Needs for the Displaced Population in Georgia. FAO, 2014; Loughna, Sean. An assessment of socio-economic integration and livelihood needs of IDPs in Georgia. EU, 2015] 

●შეზღუდული ხელმისაწვდომობა სამეურნეო დანიშნულების მიწასა და ფინანსურ რესურსებზე;
● მწირი სოციალური კაპიტალი;
● შესაბამისი უნარების არქონა;
●  შემწეობაზე ფსიქოლოგიური დამოკიდებულება;
● სხვა ფაქტორები.
გაეროს განვითარების პროგრამის კვლევის[footnoteRef:4] მიხედვით 1990–ნი წლების შემდეგ დევნილთა 45 პროცენტმა ვერ გაიუმჯობესა სოციალურ-ეკონომიკური მდგომარეობა. იგივე კვლევა აღწერს, რომ მიუხედავად იმისა, რომ სიღარიბე სერიოზულ პრობლემას წარმოადგენს საქართველოს მოსახლეობის დიდი ნაწილისთვის, გარკვეული თვალსაზრისით დევნილები იმყოფებიან უკიდურეს სიღარიბეში, რომლის შესუსტებაც მეტად რთულია. დევნილების 17.2 პროცენტი აცხადებს, რომ ისინი სისტემატურად შიმშილობენ ან არ შეუძლიათ ნორმალური საკვები რაციონით უზრუნველყოფა; დევნილების 48.1 პროცენტი აცხადებს, რომ მათი შემოსავალი მხოლოდ საკვების შესაძენად არის საკმარისი; ხოლო დევნილების მხოლოდ 17.3 პროცენტი მიიჩნევს საკუთარ ეკონომიკურ პირობებს როგორც საშუალოს ან საშუალოზე უკეთესს[footnoteRef:5].  [4:  ეკონომიკური და სოციალური მოწყვლადობა საქართველოში, გაეროს განვითარების პროგრამა საქართველოში, 2013]  [5:  ციტირებულია: ეკონომიკური და სოციალური მოწყვლადობა საქართველოში, გაეროს განვითარების პროგრამა საქართველოში, 2013] 

დევნილთა სიღარიბე განპირობებულია სოციალურ, მატერიალურ და ფინანსურ რესურსებზე ხელმიუწვდომლობით. გაეროს განვითარების პროგრამის კვლევის მიხედვით გამოვლინდა, რომ ფიზიკურ რესურსებზე დევნილებს გაცილებით ნაკლები ხელმისაწვდომობა აქვთ. მაგალითად, დევნილების 85 პროცენტი არ ფლობს საკუთრებაში მიწის ნაკვეთს, მაშინ, როდესაც, ანალოგიური პრობლემა ადგილობრივი მოსახლეობის მხოლოდ 42 პროცენტს აქვს. ადგილობრივი მოსახლეობის მხოლოდ 5.9 პროცენტს არ გააჩნია საკუთარი საცხოვრებელი, მაშინ, როდესაც, დევნილ მოსახლეობაში ეს მაჩვენებელი 63.5 პროცენტს შეადგენს. 
ევროკავშირის მიერ დაფინანსებული, 2015 წლის კვლევა[footnoteRef:6] აჩვენებს, რომ დევნილთა შინამეურნეობების დაახლოებით 99% სახელმწიფო დახმარებას იღებს, ხოლო არადევნილი შინამეურნეობების იგივე მაჩვენებელი 40%-ია. კვლევები[footnoteRef:7] ასევე აჩვენებს, რომ სიღარიბის მაჩვენებელთან მიმართებაში, დევნილებსა და არა-დევნილებს შორის არ არსებობს მნიშვნელოვანი განსხვავება, თუმცა მდგომარეობა განსხვავებულია უმუშევრობასა და შემოსავლის წყაროებთან მიმართებაში, სადაც დევნილები გაცილებით მოწყვლად ჯგუფს წარმოადგენენ. [6:  Loughna, Sean. An assessment of socio-economic integration and livelihood needs of IDPs in Georgia. EU, 2015]  [7:  Rebosio Calderon, Michelle P.; Karadzic, Marko; Makumi, Carolyne Nyatuga; Georgieva, Sophia V., Transitioning from Status to Needs Based Assistance for Georgia IDPs: A Poverty and Social Impact Analysis, World Bank, 2015, 17] 

დევნილთა სოციალურ-ეკონომიკურ მდგომარეობას აუარესებს ის გარემოებაც, რომ მათი დიდი ნაწილი ფსიქოლოგიურად არის დამოკიდებული დევნილის შემწეობაზე, რაც ხელს უშლის გახდნენ თვითმყოფადნი.

[bookmark: _Toc32931029]სტიქიური მოვლენების შედეგად დაზარალებული და გადაადგილებას დაქვემდებარებული პირები - ეკომიგრანტები:

ბუნებრივი კატასტროფები თანამედროვე მსოფლიოს სოციო-ეკონომიკური განვითარებისთვის ერთ-ერთ უდიდეს პრობლემა და გამოწვევაა. საქართველოს გეოგრაფიული მდებარეობა და ბუნებრივი პირობები მნიშვნელოვანად განაპირობებს ქვეყნის მოწყვლადობას კლიმატის ცვლილებისადმი და ბუნებრივი კატასტროფებისადმი. ბოლო წლებში სტიქიების მასშტაბები მკვეთრად გაიზარდა და უფრო მეტ აქტივაციას განიცდის. გახშირებული კატასტროფების შემთხვევები (მათ შორის: მეწყერი, ღვარცოფი, კლდეზვავი, ქვათაცვენი, მდინარეების ნაპირების გარეცხვი, თოვლის ზვავი, ჯდენადი გრუნტი)  აისახება სტიქიისგან დაზარალებული ან რისკის ქვეშ მყოფი ოჯახების რაოდენობაზე და იწვევს ეკომიგრაციას. კლიმატის ცვლილებებთან და ბუნებრივ კატასტროფებთან ადაპტაცია კი ქვეყნის განვითარებადი ეკონომიკისთვის  უმნიშვნელოვანეს გამოწვევას წარმოადგენს. 

სტიქიისგან დაზარალებული და გადაადგილებას დაქვემდებარებული ოჯახების  განსახლება და მათი სოციალური დაცვა სახელმწიფოს უმნიშვნელოვანესი ფუნქციაა.  აღნიშნულ სფეროში აღმასრულებელ ხელისუფლებას საქართველოს ოკუპირებული ტერიტორიებიდან იძულებით გადაადგილებულ პირთა, შრომის, ჯანმრთელობისა და სოციალური დაცვის სამინისტრო (შემდგომში სამინისტრო) ახორციელებს.

საქართველოს უახლეს ისტორიაში ცნობილი ეკომიგრაციის პირველი ფაქტები 1980-იან წლებში მოხდა[footnoteRef:8]. უკვე პოსტ-საბჭოთა პერიოდში, საქართველოს პრეზიდენტის 1998 წლის განკარგულება N67[footnoteRef:9] აღიარებს, რომ აუცილებელია საკითხის განხილვა ეკომიგრანტების მდგომარეობის შესწავლისა და მათი განსახლების შესაძლებლობის შესახებ, მაგრამ არაფერს ამბობს მათი სამართლებრივი სტატუსის დადგენის აუცილებლობის შესახებ. ტერმინი „ეკომიგრანტები“ გამოყენებული იყო საქართველოს კანონში „ადგილობრივი თვითმმართველობის შესახებ“ (2005).  თუმცა საკუთრივ ტერმინის განმარტება  2013 წლის 13 ნოემბერს მოხდა საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა მინისტრის #779 ბრძანებით[footnoteRef:10].  [8:  http://w3.cenn.org/wssl/uploads/Eco_migration_Georgia_FINAL_23052014.pdf, გვ. 14.]  [9:  განკარგულება „1987 წლის შემდგომ პერიოდში სტიქიით დაზარალებული ოჯახების სოციალურ-სამართლებრივ პრობლემათა გადაჭრის სახელმწიფო პროგრამისა და მისი რეალიზაციის სახელმწიფო კომისიის შესახებ“. ]  [10:  https://matsne.gov.ge/ka/document/view/2049685?publication=0 ] 

ამავე ბრძანებით არის დარეგულირებული ეკომიგრანტი ოჯახების განსახლების პროცედურაც.

ეკომიგრანტი ოჯახების განსახლების შესახებ გადაწყვეტილებას „სტიქიური მოვლენების შედეგად დაზარალებული და გადაადგილებას დაქვემდებარებული ოჯახების განსახლების საკითხების მარეგულირებელ კომისია“ იღებს, კომისიის მუშაობაში ჩართულნი არიან როგორც სახელმწიფო სტრურქტურების წარმომადგენლები, ასევე სახალხო დამცველის აპარატი  და სხვადასხვა ავტორიტეტული ადგილობრივი არასამთავრობო და საერთაშორისო ორგანიზაციები. აღსანიშნავია, რომ შესყიდული საცხოვრებელი სახლი პირდაპირ საკუთრებაში ურეგისტრირდება ეკომიგრანტ ოჯახს.

ბუნებრივი კატასტროფების შედეგად დაზარალებულთა - ეკომიგრანტთა რიცხვი ყოველწლიურად იზრდება. სააგენტოს მონაცემთა ბაზაში რეგისტრირებულია 24,632 პირი, რაც შეადგენს 6178 ოჯახს. მათ შორის 4605 არის  არასრულწლოვანი; 4763 არის საპენსიო ასაკს მიღწეული; 1126 პირს აქვს შეზღუდული შესაძლებლობის მქონე პირის სტატუსი; ხოლო 3280 ოჯახი რეგისტრირებულია სოციალური დახმარების მონაცემთა ბაზაში, საიდანაც 1703 ოჯახს აქვს 67001-ზე ნაკლები ქულა; ხოლო 691 ოჯახს 67001-დან 100001 ქულამდე; 2763 ოჯახში ფიქსირდება მინიმუმ ერთი არასრულწლოვანი; 1014 ოჯახში არის მინიმუმ ერთი სკოლამდელი ასაკის ბავშვი; ამ ეტაპზე სახელმწიფოს მიერ განსახლებით უზრუნველყოფილია 1849 ოჯახი, საიდანაც 451 ოჯახს აქვს 67000 ან 67000-ზე ნაკლები სოციალური ქულა, 198 ოჯახს კი 67000-დან 100001-მდე სოციალური ქულა. 

განსახლებული ოჯახებიდან 1003 ოჯახში არის მინიმუმ ერთი არასრულწლოვანი, ხოლო 367 ოჯახში მინიმუმ ერთი სკოლამდელი ასაკის ბავშვი, ასევე 1104 განსახლებულ ოჯახში არის მინიმუმ ერთი საპენსიო ასაკს მიღწეული პირი; ამ დროის მონაცემებით 2305 ოჯახი ელოდება განსახლებას[footnoteRef:11].  [11:  სამინისტროს: ეკომიგრანტთა ერთიანი ელექტორნული მონაცემთა ბაზა.] 

2013-19 წელს ეკომიგრანტი ოჯახებისთვის საცხოვრებელი სახლების შესასყიდად გამოყოფილი იყო 14 170 000 ლარის ოდენობის საბიუჯეტო ასიგნებები, რომლის ფარგლებშიც შესყიდული იქნა  627 საცხოვრებელი სახლი. გარდა ამისა, „შვეიცარიის განვითარებისა და თანამშრომლობის სააგენტოსთან“ (SDC) გაფორმებული საგრანტო ხელშეკრულების ფარგლებში 2014-15 წლებში დამატებით 53 ოჯახისათვის მოხდა საცხოვრებელი სახლის შესყიდვა. 2018 წლის ბიუჯეტი იყო 3 000 000 ლარი, 2019 წლის - 4 100 000 ლარი, 2020-ში იგეგმება - 5 000 000 ლარი, შესაბამისად 2020 წელს იგეგმება მინიმუმ 200 ოჯახის განსახლება, თითოეულ ოჯახზე განსახლების პროგრამის ფარგლებში განსაზღვრული თანხა შეადგენს მაქსიმუმ 25000 ლარს. 

სამინისტროს პარალელურად, განსახლების ანალოგიურ პროგრამას ახორციელებს აჭარის ა/რ ჯანმრთელობისა და სოციალური დაცვის სამინისტროც, რომლის მიერ დღეის მდგომარეობით განსახლებულია 448 ოჯახი.[footnoteRef:12]  [12:  სამინისტროს: ეკომიგრანტთა ერთიანი ელექტორნული მონაცემთა ბაზა.] 


იმისათვის, რომ განსახლებულმა ოჯახმა არ მიიღოს უკუმიგრაციის გადაწყვეტილება დიდი მნიშვნელობა ენიჭება ახალ საცხოვრებელ ადგილზე ეკომიგრანტთა ინტეგრირებულობის დონეს. ინტეგრაციასთვის კი გადამწყვეტი მნიშვნელობა აქვს  სტაბილურ შემოსავალსა და სოციალურ-ეკონომიკურ კეთილდღეობას. 

ეკომიგრანტები მოსახლეობის ერთ-ერთ ყველაზე მოწყვლად ფენას წარმოადგენენ, რომლებიც სახელმწიფოსგან განსაკუთრებულ მიდგომასა და მხარდაჭერას საჭიროებენ. სამინისტრო უზრუნველყოფს მათ განსახლებას ახალ, უსაფრთხო ადგილებში. თუმცა, განსახლების გარდა საჭიროა საარსებო წყაროების სხვადასხვა პროგრამის შემუშავება, რომლებიც მორგებული იქნება ეკომიგრანტთა საჭიროებებზე და გააუმჯობესებს მათ სოციალურ-ეკონომიკურ მდგომარეობას. 

2017 წელს, ეკომიგრანტთა წინაშე არსებული ძირითადი გამოწვევებისა და საჭიროებების იდენტიფიცირების მიზნით სამინისტრომ  განხორციელა ეკომიგრანტთა საჭიროებების კვლევა. გამოკითხვის ძირითად სამიზნე ჯგუფს წარმოადგენენ განსახლებით დაკმაყოფილებული ეკომიგრანტები, რომლებიც ცხოვრობენ თავიანთ წარმოშობის რეგიონიდან დაშორებულ, განსხვავებული კლიმატისა და სასოფლო-სამეურნეო აქტივობის მქონე რეგიონებში, კერძოდ, ქვემო ქართლში, სამცხე-ჯავახეთსა და კახეთში, რის გამოც ინტეგრაციის პროცესი შედარებით რთულად მიმდინარეობს.  

კვლევების მიხედვით, ახლად განსახლებულ ეკომიგრანტებს უფრო მეტად უჭირთ გარემო პირობებთან შეგუება და განსაკუთრებით საჭიროებენ სახელმწიფოს მხრიდან ხელშეწყობას. 

კვლევისთვის განსაკუთრებული მნიშვნელობა ენიჭებოდა ეკომიგრანტთა დასაქმების მდგომარეობის შესახებ ინფორმაციის დადგენას. გამოკითხვის შედეგად, რესპონდენტთა 58% აფიქსირებდა, რომ უმუშევარია; 25% დასაქმებულია საჯარო სექტორში; 12% კერძო სექტორში, ხოლო 5% თვითდასაქმებულია. საქსტატის 2016 წლის მონაცემებით[footnoteRef:13], საქართველოს მოსახლეობის 11,8% არის უმუშევარი. თუ აღნიშნულ მონაცემს შევადარებთ უმუშევრობის მაჩვენებელს ეკომიგრანტთა შორის, ცხადია, რომ სხვაობა თვალშისაცემია.  [13:  http://geostat.ge/?action=page&p_id=145&lang=geo ] 


აღნიშნული განსხვავების სავარაუდო გამომწვევი მიზეზი უნდა იყოს ის, რომ ეკომიგრანტებმა დაკარგეს არა მხოლოდ საცხოვრებელი, არამედ შემოსავლის წყაროც. განსახლების შემდეგ, მათ უწევთ შემოსავლის წყაროების განსახლების სრულიად ახალ რეგიონში პოვნა. 

უმუშევრობის მაღალი მაჩვენებელი აღნიშნული ფაქტორით შეიძლება აიხსნას. ამას გარდა, გამოკითხულ ეკომიგრანტთა უმეტესობა სოფლის ტიპის დასახლებაში ცხოვრობს და ისინი, ვისთვისაც შემოსავლის ძირითადი წყარო სასოფლო-სამეურნეო საქმიანობაა, თავს უმუშევრად მიიჩნევენ.  

ეკომიგრანტთა უმრავლესობა წარმოადგენს სოფლად მცხოვრებ ოჯახებს, რომლებიც ძირითადად მიწათმოქმედებით ან მეცხოველეობით ირჩენდნენ თავს. სასოფლო-სამეურნეო მიწის ნაკვეთი საკუთრებაში აქვს გამოკითხულთა 48%-ს; 32% ფლობს მხოლოდ საკარმიდამო მიწის ნაკვეთს; მხოლოდ 8% ფლობს ორივე ტიპის ნაკვეთს, ხოლო 14%-ს საერთოდ არ აქვს მიწა. შესაძლოა, აღნიშნულ 14%-ში შედიოდნენ ის ეკომიგრანტებო, რომლებსაც მიწა იჯარით აქვთ აღებული. გამოკითხულ ეკომიგრანტთა უმრავლესობა, კერძოდ 48% აფიქსირებს, რომ სასოფლო-სამეურნეო საქმიანობის გასაუმჯობესებლად სჭირდება სასოფლო ტექნიკა ან იარაღები; 26% უპირატესობას ანიჭებს სახელმწიფოს მიერ მათთვის შინაური ცხოველების ან ფრინველების გადაცემას; 

გამოკითხვის ბოლოს, რესპონდენტებს ჰკითხეს, თუ  რა სახის დახმარებას ისურვებდნენ ეკონომიკური და სოციალური მდგომარეობის გასაუმჯობესებლად. გამოკითხულთა უმრავლესობა უპირატესობას ანიჭებს გრანტებს ბიზნესისა და სასოფლო სამეურნეო საქმიანობისთვის.

იქედან გამომდინარე, რომ ეკომიგრანტი ოჯახების უმეტესობა სოფლად ცხოვრობს, შემოსავლის გასაზრდელად და საარსებო პირობების გასაუმჯობესებლად მათი დიდი ნაწილი აფიქსირებს სასოფლო-სამეურნეო ტექნიკისა და იარაღების და ასევე, გრანტების საჭიროებას, რათა წამოიწყონ ბიზნესი ან გაიუმჯობესონ სასოფლო-სამეურნეო აქტივობები. 

დასკვნის სახით უნდა აღინიშნოს, რომ ეკომიგრანტთა განსახლების პარალელურად, მნიშვნელოვანია საარსებო წყაროების პროგრამების შემუშავება და განხორციელება, რომლებიც უპასუხებს სტიიქიით დაზარალებული და გადაადგილებას დაქვემდებარებული ოჯახების რეალურ საჭიროებებს და ხელს შეუწყობს მათ სოციო-ეკონომიკურ ინტეგრაციას.

წარმოდგენილი S.W.O.T ანალიზი ეხება დევნილთა და ეკომიგრანტთა საარსებო წყაროებით უზრუნველყოფის ძლიერ და სუსტ მხარეებს, ასევე არსებულ შესაძლებლობებს და პოტენციურ საფრთხეებს:
	ძლიერი მხარე
	სუსტი მხარე

	· პოლიტიკური ნება
· საბიუჯეტო დაფინანსება
· გამოცდილება საარსებო წყაროების პროგრამების განხორციელების კუთხით
· ბენეფიციართა მხრიდან მაღალი ინტერესი
· დევნილთა სტრატეგიითა აღიარებული ვალდებულებები
· საერთაშორისო ვალდებულებები (მაგ: ასოცირების დღის წესრიგი)
	· ბიზნეს საქმიანობასთან დაკავშირებით ბენეფიციარების გამოცდილება
· ბენეფიციარებში ფინანსური რესურსების ნაკლებობა
· ინფორმაციის ნაკლებობა
· განსახლების ადგილებში არსებული ინფრასტრუქტურული პრობლემები გამო, ბარიერები ბენეფიციართა ინტეგრაციის პროცესში;

	შესაძლებლობები
	საფრთხეები

	· შემოსავლის გაზრდა
· გაუმჯობესებული საცხოვრებელი პირობები
· სოც დახმარებაზე დამოკიდებულების შემცირება
· ინტეგრაციის დონის ზრდა ადგილობრივ თემებში
· გაზრდილი ინფორმირებულობის დონე
· თვითდასაქმებული ეკომიგრანტი და დევნილი პირების რაოდენობის ზრდა
	· დახმარების არამიზნობრივი გამოყენება
· ბენეფიციარების მხრიდან დაბალი აქტიურობა
· მომავალში საბიუჯეტო დაფინანსების შემცირება/შეწყვეტა
· დევნილთა და ეკომიგრანტთა რაოდენობის ზრდის შედეგად, არსებული დაფინანსების არაპროპორციულობა
· სახელმწიფო შემწეობაზე დამოკიდებულების გამო, პროგრამებში ჩართვის დაბალი მოტივაცია

დევნილთა და ეკომიგრანტთა განსახლების მდგრადობა უზრუნველყოფილია და ისინი დამოუკიდებლად ინარჩუნებენ და იუმჯობესებენ ღირსეულ საცხოვრებელ და საარსებო პირობებს, ინტეგრირებულნი არიან მასპინძელ თემებში, მათ ხელი მიუწვდებათ ფინანსურ, სოციალურ და მატერიალურ რესურსებზე და მათი საარსებო წყაროები გაძლიერებული და სიცოცხლისუნარიანია. დევნილები და ეკომიგრანტები არ არიან დამოკიდებულნი სახელმწიფო დახმარებაზე და მათი თვითკმარობა მიღწეულია.
[bookmark: _Toc32931033]სექტორული პრიორიტეტები:

[bookmark: _Toc32931034]მიზანი: 

საარსებო წყაროების სტრატეგიის მიზანია დევნილთა და ეკომიგრანტთა სოციალური და ეკონომიკური მდგომარეობის გაუმჯობესება.

დევნილი და ეკომიგრანტი მოქალაქეების განსახლების მდგრადობის უზრუნველსაყოფად აუცილებელია მათი სოციალურ-ეკონომიკური პირობების გაუმჯობესება. საარსებო წყაროებზე ხელმისაწვოდმობის ზრდა და პროფესიული უნარ-ჩვევების განვითარება. აღნიშნული მიმართულებით მუშაობა უზრუნველყოფს სტრატეგიის სამიზნე ჯგუფებში შემოსავლის ზრდას, სოციალურ დახმარებაზე და სხვა სახელმწიფო გასაცემლებზე მათი დამოკიდებულების შემცირებას და მოახდენს სოციალურ-ეკონომიკური პირობების გაუმჯობესების მიზნით განსახლების ადგილიდან ხელახალი მიგრაციის პრევენციას, რაც განსაკუთრებით მნიშვნელოვანია გრძელვადიანი განსახლების მიზნებისა და მათი ინტეგრაციისათვის. 
გავლენის ინდიკატორი: ცხოვრების დონის ამაღლება –  მიზნობრივი სოციალური დახმარების პროგრამაში ჩართული დევნილი და ეკომიგრანტი პირების შემცირებული რაოდენობა; აღნიშნული ინდიკატორის საბაზისო მონაცემები 2019 წლის მდგომარეობით არის 33318, რაც დევნილების და ეკომიგრანტების საერთო რაოდენობის (292407) 11.39% შეადგენს. შუალედური სამიზნე მაჩვენებელს წარმოადგენს 2022 წლისთვის, არსებული მონაცემების შემცირება 10% მდე, ხოლო სტრატეგიის საბოლოო მიზანი, აღნიშნული მონაცების 8%-მდე შემცირებაა;




ამოცანა 1: 

საარსებო წყაროებზე ხელმისაწვდომობის უზრუნველყოფის სექტორის ეფექტური მართვის მიზნით საკოორდინაციო მექანიზმის შექმნა

დევნილთა და ეკომიგრანტთა საარსებო წყაროების სექტორის გაუმჯობესებული მართვა და კოორდინაცია მნიშვნელოვან როლს შეასრულებს საარსებო წყაროების მხარდამჭერი პროგრამების გაზომვადი შედეგების მიღწევასა და დევნილი და ეკომიგრანტი თემებისთვის ეკონომიკური შესაძლებლობების გაზრდაში. საარსებო წყაროების სექტორის მხარდასაჭერად და განსავითარებლად სტრატეგია უზრუნველყოფს შესაბამისი, ყოვლისმომცველი და შედეგზე ორიენტირებული პოლიტიკის განხორციელებას, რისთვისაც საჭიროა შემდეგი ქმედებები: 
1.1. სამინისტრომ, როგორც საარსებო წყაროების პოლიტიკის შემუშავების, მართვის, განვითარების და განხორციელების საკოორდინაციო მექანიზმმა, უზრუნველყოს სახელმწიფო უწყებების, მუნიციპალიტეტების, არასამთავრობო ორგანიზაციების და საერთაშორისო ორგანიზაციების ძალისხმევის კონსოლიდირება;
1.2. სტრატეგიაში და მისი განხორციელების პროცესში პოტენციური ხარვეზების გამოვლენა და მათი გამოსწორებისათვის საჭირო ქმედებათა ინიცირება;
1.3. საჭიროების მიხედვით პრაქტიკული და საკანონმდებლო და ნორმატიული ხასიათის ინიციატივების შეთავაზება სახელმწიფო უწყებებისთვის, როგორიცაა საქართველოს პარლამენტი, საქართველოს მთავრობა, სამინისტროები, ადგილობრივი თვითმმართველობის ორგანოები და სხვა.

ამოცანის ინდიკატორი: სამეთვალყურეო საბჭოს შეხვედრების რაოდენობა;

ამოცანა 2:

ბენეფიციარების კონკურენტუნარიანობის ამაღლება შორმის ბაზარზე
ვინაიდან დევნილთა და ეკომიგრანტ ოჯახებში მაღალია უმუშევრობის მაჩვენებელი, სტრატეგიის მიზნის მისაღწევად აუცილებელია დევნილი და ეკომიგრანტი მოქალაქეების კონკურენტუნარიანობის ზრდა შრომის ბაზარზე, რაც გამოიხატება დევნილი და ეკომიგრანტი მოქალაქეების მიერ პროფესიული უნარ-ჩვევების განვითარებაში, შრომის ბაზარზე მაღალი მოთხოვნის მქონე ახალი პროფესიების დაუფლებაში. 

ამოცანის ინდიკატორი: სახელმწიფო პროფესიულ პროგრამებში ჩარიცხული დევნილი და ეკომიგრანტი მოქალაქეების რაოდენობის პროცენტული მაჩვენებელი; 

2019 წლის საბაზისო მონაცემებით, საქართველოს პროფესიულ სასაწავლებლებში ჩარიცხული დევნილებისა და ეკომიგრანტების პროცენტული წილი შეადგენდა 3,5%. ამოცანის შუალედური სამიზნე მაჩვენებელი განისაზღვრა არსებული პროგრამებში ჩართული დევნილი და ეკომიგრანტი მოქალაქეების წილის 4,5% გაზრდა, ხოლო საბოლოო სამიზნე მაჩვენებლად, აღნიშნული მონაცემის 6% გაზრდა.

ამოცანა 3:

დევნილთა და ეკომიგრანტთა შემოსავლის გენერირებაზე ორიენტირებული პროგრამების განხორციელება;
საარსებო წყაროებზე ხელმისაწვდომობა, სტრატეგიის მიზნის მიღწევისათვის ერთ-ერთ უმნიშვნელოვანეს კომპონენტს წარმოადგენს. პროფესიული უნარ-ჩვევების განვითარებასთან ერთად, აუცილებელი იქნება მიზნობრივი პროგრამების ინიცირება, რომელიც ხელს შეუწყობს დევნილი და ეკომიგრანტი პირების შემოსავლის ზრდას. აუცილებელია სტრატეგიის ბენეფიციარი პირები უზრუნველყოფილნი იყვნენ სხვადასხვა სახის რესურსებზე წვდომით, რაც მისცემს მათ საშუალებას განავითარონ მათი შესაძლებლობები და მოახდინონ საკუთარი შემოსავლის გენერირება;
ამოცანის ინდიკატორი: სააგენტოს მიერ განხორციელებულ პროგრამებში ჩართული დევნილი და ეკომიგრანტი ოჯახების რაოდენობა;
საარსებო წყაროების პროგრამების შემუშავება და დაგეგმვა მორგებული უნდა იყოს სამიზნე ჯგუფის საჭიროებებზე და ეფუძნებოდეს ანალიზს. სტრატეგიისთვის ყველა დევნილი და ეკომიგრანტი თანასწორია. შესაბამისად, პროგრამების დაგეგმარების პროცესი უნდა ითვალისწინებდეს სხვადასხვა საჭიროებების მქონე ყველა პირს. 
მოცემული სტრატეგია სამიზნე ჯგუფებისათვის საარსებო წყაროების დაგეგმარებისას გამოიყენებს საერთაშორისო პრაქტიკით აპრობირებულ მიდგომას –  ფაზების მიდგომა (A phased approach to livelihood programing).[footnoteRef:14] აღნიშნული მიდგომის მიხედვით, მთლიანი მიზნობრივი ჯგუფი სოციალურ – ეკონომიკური განვითარების დონის და მათთვის დამახასიათებელი კონტექსტის მიხედვით იყოფა ქვეჯგუფებად, რომლებიც განვითარების სხვადასხვა ფაზაში იმყოფებიან და შესაბამისად სხვადასხვა ტიპის ინტერვენციებს საჭიროებენ.  [14: T.R. Frankenberger and M.K. McCaston (1998), The household livelihood security concept
] 

საარსებო წყაროების სტრატეგია სამიზნე ჯგუფებს –  ინდივიდები, დევნილი და ეკომიგრანტები, ან მათი გაერთიანებები, ახლადგანსახლებული ოჯახები (გრძელვადიანმა განსახლებამ გამოიწვია მათი გარემოს შეცვლა) და მათი მასპინძელი თემები და განსაკუთრებით გაჭირვებული დევნილები და ეკომიგრანტები –  განიხილავს ზემოაღნიშნული მიდგომით გათვალისწინებული სამი ძირითადი ფაზის მიხედვით:
საარსებო წყაროებით უზრუნველყოფა –  მოიცავს საქმიანობებს, რომლებიც მიმართულია საკვებით, ჯანდაცვით და სხვა სასიცოცხლოდ აუცილებელი დახმარებით უზრუნველყოფაზე. ამ კონტექსტისთვის დამახასიათებელი დევნილები და ეკომიგრანტები არიან უკიდურესად გაჭირვებული პირები.
საარსებო წყაროების დაცვა –  გულისხმობს ოჯახის პროდუქტიული აქტივების ცვეთის თავიდან აცილებას, მათი საარსებო წყაროების დაცვით და გაძლიერებით. ამ ფაზაში მყოფ დევნილებს და ეკომიგრანტებს გააჩნიათ მცირე შემოსავლის გენერირების საშუალებები, თუმცა, ასევე აქვთ პოტენციალი გაზარდონ საკუთარი ეკონომიკური აქტიურობა. 
საარსებო წყაროების განვითარება –  ხასიათდება საქმიანობებით, რომლებიც მიმართულია არსებული საარსებო წყაროების აქტივების განვითარებაზე და მათი მდგრადობის ტრანსფორმაციაზე შემოსავლებში. ამ ფაზაში მყოფი დევნილები და ეკომიგრანტები ცდილობენ შექმნან საარსებო წყაროების ალტერნატიული გზები და ფინანსური რესურსების ხელმისაწვდომობის შემთხვევაში განავითარონ საკუთარი ბიზნესი. 
ქვემოთ მოყვანილია ის ძირითადი საქმიანობები, რომლებიც დამახასიათებელია ამ სამი ფაზისათვის. ასევე უნდა აღინიშნოს, რომ საარსებო წყაროების დაგეგმვისას უნდა იყოს გამოყენებული როგორც პირდაპირი (მაგ. ტრენინგები, კრედიტები, გრანტები), ასევე არაპირდაპირი ინტერვენციები, რომელიც მიმართულია ხელშემწყობი გარემოს შექმნაზე, მაგალითად, სათანადო საჯარო პროგრამები, ეკონომიკური განვითარების ეროვნული და ადგილობრივი გეგმები, რაც ბაზრის გაზრდას შეუწყობს ხელს.
პირველი ფაზის –  უზრუნველყოფის, სამიზნე ჯგუფი წარმოდგენილი იქნება დევნილთა და ეკომიგრანტთა განსაკუთრებით გაჭირვებული კატეგორიით. მათთვის პროექტების დაგეგმვის და განხორციელების დროს განსაკუთრებით უნდა იყოს გამოყენებული საჭიროებებზე მორგებული მიდგომა. ეს არის შემთხვევა, როდესაც განსაკუთრებით რთულია თვითკმარობის (მდგრადობის) მიღწევა. ეს არიან დევნილები და ეკომიგრანტები, რომლებსაც ფიზიკური და/ან ფსიქოლოგიური და/ან სხვა გარემოებებიდან გამომდინარე, ან არა აქვთ უნარი, ან არ არიან მოტივირებულები შექმნან საარსებო წყარო და უზრუნველყონ მათი მდგრადობა.
მათთან მუშაობა უნდა ითვალისწინებდეს ორი ტიპის ქვეკატეგორიას: 1) უკიდურესად გაჭირვებულები, რომლებსაც გააჩნიათ პოტენციალი, მაგრამ ასევე გააჩნიათ ფსიქოლოგიური ბარიერი და შიში, და 2) უკიდურესად გაჭირვებულები, რომლებსაც არ გააჩნიათ ეკონომიკური აქტივობის პოტენციალი (ქრონიკულად ავადმყოფი და ა.შ.). 
საარსებო წყაროების პროექტებმა არ უნდა გამოიწვიოს განსაკუთრებით გაჭირვებულისთვის სოციალური დახმარების ავტომატური შეწყვეტა, ვინაიდან პროექტის დასრულებამდე და ოჯახების თვითკმარობის დადგომამდე გარდამავალ პერიოდში ოჯახს სოციალური დაცვის კუთხით შესაძლოა იგივე საჭიროებები გააჩნდეს. 
ეს საკითხი შესაძლოა იყოს შესაბამის სამინისტროებსა და სააგენტოს შორის თანამშრომლობის და კოორდინაციის ერთ-ერთი პრიორიტეტული საგანი. ასევე შესაძლებელია მსჯელობა სოციალურად დაუცველებისთვის ქულების მინიჭების პროცესზე სამოქალაქო სექტორის მხრიდან მონიტორინგის ჩატარების თაობაზე. 
ქვემოთ ჩამოთვლილია ის ძირითადი ინტერვენციები, რომლებსაც აღნიშნულ ფაზაში მყოფი დევნილთა და ეკომიგრანტთა კატეგორია საჭიროებს:
–  შესაძლებლობების ზრდა (სოციალური და ადამიანური კაპიტალი)
–  სასოფლო-სამეურნეო საქმიანობის მხარდაჭერა
–  ფინანსურ რესურსებზე ხელმისაწვდომობის გაზრდა, როგორიცაა გრანტები (ხშირად არაფულადი სახის, აღჭურვილობა, სხვა სიცოცხლისთვის აუცილებელი ნივთები)
–  ინფრასტრუქტურის რეაბილიტაცია და კეთილმოწყობა.

მეორე ფაზა –  დაცვის ფაზა წარმოდგენილი იქნება დევნილთა და ეკომიგრანტთა იმ კატეგორიით, რომელსაც გააჩნია მინიმალური საარსებო წყაროები, მაგრამ ის არ არის მდგრადი. ამავე დროს დევნილებს და ეკომიგრანტებს გააჩნიათ ეკონომიკური პოტენციალი, რომლის დაცვა და გაძლიერება წარმოადგენს პრიორიტეტს მოცემულ კონტექსტში. 
აღნიშნული ფაზისთვის დამახასიათებელი ძირითადი ინტერვენციები უნდა იყოს შემდეგი:
–  პროფესიული განათლება და გადამზადება 
–  არაფულადი გრანტები, აღჭურვილობა, პირუტყვი
· სოციალური და ადამიანური კაპიტალის გაზრდა (კავშირების დამყარება/გაძლიერება)
–  სასოფლო– სამეურნეო საქმიანობის მხარდაჭერა 
· სამუშაო ადგილების შექმნის პროგრამები სახელმწიფოს/ადგილობრივი მუნიციპალიტეტების მიერ.
მესამე ფაზის –  განვითარების ფაზაში მოიაზრება იმ კატეგორიის დევნილები და ეკომიგრანტები, რომლებსაც უკვე გააჩნიათ საარსებო წყარო, მაგრამ საჭიროებენ და დაინტერესებულნი არიან ალტერნატიული წყაროების შექმნაში, რაც კიდევ უფრო გააძლიერებს და მდგრადს გახდის მათ საქმიანობას.
ამ ფაზისთვის აუცილებელია შემდეგი ინტერვენციები:
–  ფინანსურ რესურსებზე ხელმისაწვდომობა (დაბალპროცენტიანი კრედიტები, გრანტები)
–  სოციალური და ადამიანური კაპიტალის გაზრდა 
–  ბიზნეს ინკუბატორების შექმნა
–  სოციალური საწარმოების შექმნა
· სასოფლო-სამეურნეო საქმიანობის მხარდაჭერა (აგროკრედიტები/გრანტები, ფერმერთა მეურნეობა და ა.შ.)
–  ადგილობრივი ბაზრების დინამიკის ანალიზი; 
კერძო სექტორის (ბიზნესისა და კერძო პირის) შესაძლებლობების შეფასება, მათი წახალისება დევნილებთან და ეკომიგრანტებთან ერთობლივი ეკონომიკური საქმიანობის დასაწყებად. 

ამოცანა 4:

საქართველოს ეკონომიკისა და მდგრადი განვითარების სამინისტროსა და საქართველოს გარემოს საცვისა და სოფლის მეურნეობის სამინისტოს სისტემაში არსებული საარსებო წყაროების შექმნაზე ორიენტირებული სხვადასხვა სახელმწიფო პროგრამების შესახებ დევნილთა და ეკომიგრანტთა ინფორმირებულობა, ამ პროგრამებში მათი ჩართულობის ხელშეწყობა;
მნიშვნელოვანია, რომ დევნილებს და ეკომიგრანტებს ჰქონდეთ ინფორმაცია სხვადასხვა სახელმწიფო პროგრამებზე, რომლებიც ორიენტირებულია ეკონომიკური საქმიანობის დაწყებასა და განვითარებაზე. ინფორმირებულობასთან ერთად აუცილებელია მათი მხარდაჭერა აღნიშნული პროგრამებით მონაწილეობის მიღებაში. სახელმწიფო პროგრამების შესახებ ინფორმაციის გავრცელების მიზნით განხორციელდება საინფორმაციო კამპანიები. საინფორმაციო კამოპანიები წელიწადში ჩატარდება მინიმუმ ერთჯერ;

ამოცანის ინდიკატორი 1: სახელმწიფო პროგრამებში ჩართული დევნილი და ეკომიგრანტი პირების რაოდენობის ზრდა;

ამოცანის ინდიკატორი 2: სახელმწიფო პროგრამების შესახებ დევნილი და ეკომიგრანტი პირების ინფორმირებულობის მიზნით საინფორმაციო კამპანიების რაოდენობა;

	საბოლოო
	

	
	
	წელი
	2019
	2022
	2025
	სსიპ სოციალური მომსახურების სააგენტოს მონაცემთა ბაზა

	საბაზისო
	სამიზნე
	დადასტურების 
წყარო

	
	
	
	
	შუალედური

	სამეთვალყურეო საბჭოს სხდომის ოქმები;

	0
	6
	12

	საბაზისო
	სამიზნე
	დადასტურების წყარო

	
	
	
	
	შუალედური
	საბოლოო
	

	
	
	წელი
	2019
	2022
	2025
	განათლების, მეცნიერების, კულტურისა დას სპორტის სამინისტროს მონაცემები

	
	
	მაჩვენებელი
	3,5%
	4,5%
	6%
	

	რისკი:

	სააგენტოს მიერ განხორციელებულ პროგრამებში ჩართული დევნილი და ეკომიგრანტი ოჯახების რაოდენობა;
	
	საბაზისო
	სამიზნე
	დადასტურების წყარო

	
	
	
	
	შუალედური
	საბოლოო
	

	
	
	წელი
	2019
	2022
	2025
	სსიპ დევნილთა, ეკომიგრანტთა და საარსებო წყაროებით უზრუნველყოფის სააგენტო

	
	
	მაჩვენებელი
	250(0%)
	10%
	20%
	

	რისკი:
	დაფინანსების შემცირება; დაფინანსებული პროექტების არაეფექტური მართვა;

	საქართველოს ეკონომიკისა მდგრადი განვითარების სამინისტროსა და საქართველოს გარემოს საცვისა და სოფლის მეურნეობის სამინისტოს სისტემაში არსებული საარსებო წყაროების შექმნაზე ორიენტირებული სხვადასხვა სახელმწიფო პროგრამების შესახებ დევნილთა და ეკომიგრანტთა ინფორმირებულობა, ამ პროგრამებში მათი ჩართულობის ხელშეწყობა;

	ამოცანის შედეგის ინდიკატორი 3.1:

	სახელმწიფო პროგრამებში ჩართული დევნილი და ეკომიგრანტი პირების რაოდენობის ზრდა;
	
	საბაზისო
	სამიზნე
	დადასტურების წყარო

	
	
	
	
	შუალედური
	საბოლოო
	

	
	
	წელი
	2019
	2022
	2025
	პროგრამების განმახორციელელებელი სააგენტოების მონაცმები

	
	
	მაჩვენებელი
	318(0%)
	7%
	15%
	

	ამოცანის შედეგის ინდიკატორი 3.1:

	სახელმწიფო პროგრამების შესახებ დევნილი და ეკომიგრანტი პირების ინფორმირებულობის მიზნით საინფორმაციო კამპანიების რაოდენობა;
	
	საბაზისო
	სამიზნე
	დადასტურების წყარო

	
	
	
	
	შუალედური
	საბოლოო
	

	
	
	წელი
	2019
	2022
	2025
	სსიპ დევნილთა, ეკომიგრანტთა და საარსებო წყაროებით უზრუნველყოფის სააგენტო

	
	
	მაჩვენებელი
	0
	3
	6
	

	რისკი:
	სახელმწიფო პროგრამებში ჩართვის მსურველი პირების ნაკლებობა, წარმოდგენილი პროექტების დაბალი ხარისხი და დაბალი კონკურენტუნარიანობა; თანადაფინანსებისათვის საჭირო მატერიალური თუ ტექნიკური რესურსის სიმცირე.

